ޔައުމިއްޔާ

މާލިއްޔަތު ކޮމިޓީގެ 18 ވަނަ ބައްދަލުވުން. (07.06.2010)

(ކޮމިޓީގެ ކުރީ ބައި ރެކޯޑު ކުރެވިފަ އެއް ނުވޭ)

ރިޔާސަތުން ވާހަކަދެއްކެވުން:
މީޑިޔާގެ އެހެން ދާއިރާއަކުން އެއްވެސްކަހަލަ ނަފާއެއް ލިބޭ ބަޔަކަށްވެގެން ނުވާނެ. ދެން އެ މާނަކޮށްލަންޖެހޭނީ. ދެން މީގެތެރޭގައި އެބަހުރި ބައެއް ނިޔުސް، ބްރޯޑުކާސްޓަރުން، ޚަބަރު ކިޔާ ކުދިން ވެސް އެބަ ހުރި ސިޓީލާފައި. ދެން އެ ކުދިންނަކީ އުޖޫރަ ލިބޭ ބައެއް. ދެން މިހާރު އެމް.އެން.ބީ.ސީގެ މެނޭޖިންގ ޑިރެކްޓަރަކަށް ހުންނެވީ ޚަލީލު. ޚަލީލުގެ މައްސަލައަކީ ޚާއްޞަ މައްސަލަ އެއް ކަމުގައި އަޅުގަނޑު ދެކެނީ. ސަބަބަކީ ޚަލީލަކީ ދި.ޓީވީ ހިންގާ ކުންފުނީގެ ހިއްސާދާރެއް ކަމަށް އެ ކުންފުނިން އެބަ އޮތް މަޢުލޫމާތު ދެއްވާފައި. އެއީ ޝެއަރ ހޯލްޑަރެއް ކަމަށް އޭނަ އަކީ. އެހެންނަމަވެސް އޭނަ އެމް.އެން.ބީ.ސީގެ މަޤާމަށް ޢައްޔަން ވި ފަހުން އޭނަ އެއްވެސް މުސާރަ އެއް އެކަހަލަ އެއްޗެއް ނުނަންގަވާ ކަމަށް. ދެން އެ ގޮތަށް ދޭހަ ވަނީ އެ ސިޓީން. އެކަމަކު އޭގެން ޑިވިޑެންޑު އަޅުގަނޑަށް ހީވަނީ ކުންފުންޏާ ބެހޭ ޤާނޫނުގެ ދަށުން ލިބިވަޑައިގަންނަވާނެހެން ކޮންމެ ބޭފުޅަކަށް ވިޔަސް. އެހެންވީމާ، މި އިޝޫ އަކީ އަޅުގަނޑުމެން އެޑްރެސްކުރަންޖެހޭ އިޝޫ އެއް. މި މަޢުލޫމާތުތައް ވެސް މި މަޢުލޫމާތުތަކުގެ ގިނަކަމުން އަޅުގަނޑު ފޮޓޯ ކޮޕީ ކޮންމެ ބޭފުޅަކަށް ނުހައްދަވާ މި ހިރީ. ހުރިހާ ބޭފުޅުންގެ ސީ.ވީތަކާއި އެހެން ދާއިރާތަކުން ހޯދުނު ހުރިހާ މަޢުލޫމާތެއް މި ހިރީ. ދި.އެފް.އެމުގެ ސިޓީގައި މި ބަޔާންކުރަނީ މި ސިޓީގައި ހާމަކުރައްވާ ނަންތަކުގެ ތެރެއިން އިބްރާހީމު ޚަލީލަކީ ޤާނޫނީ ގޮތުން މި ކުންފުނީގެ ހިއްސާދާރެކެވެ. އަދި މި ކުންފުނީގެ ޑިރެކްޓަރުންގެ ބޯޑުގައި ހިމެނިވަޑައިގަންނަވާ މި ކުންފުނީގެ މެނޭޖިންގ ޑިރެކްޓަރެވެ. މި ކުންފުނި އުފެދުނީއްސުރެ 2 ޑިސެމްބަރ 2008 ވަނަ ދުވަހުގެ ނިޔަލަށް ކުންފުނީގެ ޗީފް އެގްޒެކްޓިވުގެ މަޤާމު އަދާކުރަމުން ދިޔައީ އިބްރާހީމު ޚަލީލެވެ. ނަމަވެސް 22 ޑިސެމްބަރ 2008 ގައި އެމް.އެން.ބީ.ސީގެ މެނޭޖިންގ ޑިރެކްޓަރުގެ މަޤާމު ލިބިވަޑައިގަތުމާ އެކު މި ކުންފުނީގައި އަދާކުރައްވަމުން ދިޔަ މަޤާމާއި މަސްއޫލިއްޔަތުތަކާއި ކުންފުނިން ލިބެމުންދިޔަ ހުރިހާ ޢިނާޔަތެއް ވަނީ ދޫކޮށްލައްވާފަ އެވެ. އެ ދުވަހުން ފެށިގެން މިއަދާ ހަމައަށް މި ކުންފުނީގެ އެއްވެސް ދައުރެއް އެ ބޭފުޅާ އަދައެއް ނުކުރައްވަ އެވެ. އަދި  މިދެންނެވި މުއްދަތުގެ ތެރޭގައި މި ކުންފުނިން އެ ބޭފުޅާ ސީދާ ގޮތުންނާއި ނުސީދާގޮތުން އެއްވެސް މާލީ އެއްވެސް ފައިދާ އެއް ލިބެމަކުން ނުދާނެ އެވެ. އެހެންވީމާ، އަޅުގަނޑަށް ތިބޭފުޅުން ރިޢާޔަތްކޮށްދެއްވަންވީ އެ ޤާނޫނުގެ އެ އޮތް މާއްދާގެ ދަށުން އަޅުގަނޑަށް ފާހަގަކުރެވުނު އެއް މައްސަލަ މި ދެންނެވީ. ދެން މިއޮތީ ޚަބަރުކިޔާ ދެ މުވައްޒަފެއްގެ ކަންތައް އޮތީ. އެހެންވީމާ، އަޅުގަނޑު މި މައްސަލައިގައި މި ފްލޯ ހުޅުވާލަން. މިކަންތައް ގެންދާނެ ގޮތެއް. ދެން އަޅުގަނޑުގެ ސުންގަޑި އަކީ މި ހަފްތާ ތެރޭގައި މި މައްސަލަ ނިންމަން. ސަބަބަކީ 10 ވަނަ ދުވަހުގެ ކުރިން މި އެޕްރޫވުކޮށްފައި މި ޤާނޫނީ ގޮތުން މި ބޯޑު އެކުލަވާލަން އެބަޖެހޭ. އެހެންވީމާ، އަޅުގަނޑު ފްލޯ ހުޅުވާލަން. ފުރަތަމަ ހަމްޒާ. 
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، ޝުކުރިއްޔާ މުޤައްރިރު. އަޅުގަނޑަށް ހީވަނީ ތަންކޮޅެއް ސްޓްރަކްޗަރޑު ގޮތަކަށް މި ޑިސްކަޝަން ގެންދެވިއްޔާ ކަންނޭނގެ ރަނގަޅު ވާނީ. މިހާރު އަޅުގަނޑުމެންނަށް މިދަނީ ސީދާ ތަފްސީލަށް ކަންނޭނގެ. ޑީޓޭލަށް ކަންނޭނގެ މި ދެވެނީ. އެހެންވީމާ، ކޮންމެވެސް ކަހަލަ ބްރޯޑު ފްރޭމް ވާރކެއްގެ ތެރެއަށް އަޅުގަނޑުމެން މިކަން ގެންދާނެ ގޮތެއް ރާއްވަވާފައި، ދެން ތި އިޝޫ އާ ހަމައަށް އައިމާ ތިއަށް ވެސް ޖަވާބުދިނުން ހަމަ ރަނގަޅުވާނެ ކަމަށް އަޅުގަނޑަށް ފެންނާތީ އެ ގޮތަށް އަޅުގަނޑު ހުށަހަޅާ ވާހަކަ ދަންނަވަން. 

ރިޔާސަތުން ވާހަކަދެއްކެވުން:
އާދެ، އަޅުގަނޑު ހަމަ އަދި އިތުރަށް ދަންނަވާލަން ހުރި ބައެއް ވާހަކަ އެބަހުރި. އެއީ ސަބަބަކީ މި ޤާނޫނު އެބަ ބަޔާންކުރޭ މިހާރު 29 ނަން މި އޮތީ ލިބިފައި. މި އެބަޖެހޭ އަޅުގަނޑުމެން 18 އަށް މަދުކުރަން އިނގޭތޯ. އެއީ ފުރަތަމަ އަޅުގަނޑުމެން މި ޢައްޔަންކުރާ އަދަދުގެ ދެގުނަ އެބަޖެހޭ އިޢުލާނުކުރަން، މި މަޖިލީހުން ޢާއްމުންގެ ކޮމެންޓަށް. އެހެންވީމާ، މިފަހަރު މި އިޢުލާނު މި ޢައްޔަންކުރަންޖެހެނީ 9 ބޭފުޅުން. އެހެންވީމާ، 9ގެ ދެގުނަ 18 މީހުން އެބަޖެހޭ އިޢުލާނެއް ކުރަން، މި ނަންތަކާ ދޭތެރޭ ޢާއްމުން ދެކޭގޮތުގެ ކޮމެންޓު ހޯދުމަށް. މި ޤާނޫނު ބުނަނީ ޢާއްމުންގެ ކޮމެންޓަށް ބަލާފައި ދެން އެ ނަންތަކެއް ފޮނުވާށޭ މަޖިލީހަށް. އެހެންވީމާ، ފުރަތަމަ 29 ނަން 18 ނަމަށް މަދުކުރުމާ ބެހޭ ގޮތުން ތި ބޭފުޅުން ގޮތެއް ނިންމަވައިދެއްވީމާ ކްރައިޓީރިއާ އެއް ކަނޑައަޅުއްވައި ދެއްވީމާ އެއީ މީގައި އޮތް ފުރަތަމަ ކަމަކީ. ދެން އެ 18 ނަން އިޢުލާނުކުރަައްވާފައި ކޮމެންޓުކުރަން ވަގުތު ދީފައި އަޅުގަނޑުމެން އޭތި 9 ނަމަށް މަދުކޮށްފައި މި ޖެހެނީ ފްލޯ އަށް ފޮނުވަން. އެހެންވީމާ، މިއީ ކުރަންޖެހޭ ކަމަކީ. އެހެންވީމާ، ފުރަތަމަ ކަމަކީ އަޅުގަނޑު ޤަބޫލުކުރާ ގޮތުގައި ތި ބޭފުޅުން މީތި 18 ނަމަށް 29 ނަން މަދުކޮށްދެއްވުން. ދެން އަޅުގަނޑު ތި ބޭފުޅުންގެ ސަމާލުކަމަށް އެދި ދަންނަވާލަން މީގެ އިޤުރާރެއްގައި ސޮއިކުރުމަށް އަޅުގަނޑުމެން ފުރުޞަތު އެރުވިން. އެ ބޭފުޅުންނަކީ މި ޤާނޫނުގައި މި ވާ ގޮތުގެ މަތިން ޝަރުުތުހަމަވާ ބޭފުޅުން ކަމަށް ވާހަކަ އަކީ. އެހެންވީމާ، އެ ބޭފުޅުން ބައެއް ބޭފުޅުން ވެވަޑައިގެންނެވި އިޤުރާރާއި ޚިލާފަށް އެ ބޭފުޅުންގެ މަޢުލޫމާތު ހުރިކަން މިހާރު އަޅުގަނޑުމެންނަށް އެބަ އެނގޭ. އެހެންވީމާ، އެ ވާހަކަ ވެސް އަޅުގަނޑު ދަންނަވާލީ. އެހެންވީމާ، މި 29 ނަން 18 ނަމަށް ބަދަލުކުރުމުގެ އިޝޫ ފުރަތަމަ އިޝޫ އަކީ. އެހެންވީމާ، މިކަން ގެންދެވޭނެ ގޮތެއް ތި ބޭފުޅުން ޕްރޮޕޯސްކުރައްވައިގެން ކުރިއަށް ގެންގޮސް ދެއްވުން އެދެން. 
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑު އެންމެ ފުރަތަމަ މި އިޝޫއަށް ވާހަކަދެއްކުމުގެ ކުރީގައި އަޅުގަނޑު މާލިއްޔަތު ކޮމިޓީގެ ސަމާލުކަމަށްޓަކައި އަޅުގަނޑު ދަންނަވަން. އަޅުގަނޑުމެން ބަލަމުން ދިޔަ އަޅުގަނޑުމެން އޭގެތެރެއަށް ވަދެގެން އުޅުނު ކަމެއް މަސްވެރިންނަށް ސަބްސިޑީ ދިނުން ކަންތައް. ދެން އެހެންނަމަވެސް އެކަން އަޅުގަނޑުމެން ނިންމި ގޮތާ ޚިލާފަށް އެކަން ދާ ކަމަށް އަޅުގަނޑަށް މަޢުލޫމާތު ލިބެމުން އަންނަނީ. އެހެންވީމާ، އެކަން އަޅުގަނޑު ހަދާންވަނީ އެންމެ ފަހުން ބޭއްވި ބައްދަލުވުމުގައި އަޅުގަނޑުމެން ގޮތްތަކެއް ނިންމާފައި ސިޓީއެއް ފޮނުވާ ގޮތަށް ނިމިފައި ދިޔައީ. އެހެންވީމާ، އެ އާ ބެހޭ ގޮތުން މި ކޮމިޓީން ނިންމި ނިންމުމާ އެއްގޮތަށް އެ ކަންތައް އެ ތަނުން ކުރާނެތޯ ނޫންތޯ؟ މީގައި ފިޝަރީޒް މިނިސްޓްރީން ދިން އެއްވެސް ޖަވާބެއް އަޅުގަނޑަށް މިހާތަނަށް ލިބިފަ އެއް ނެތް. ދެން ދެފަހަރެއްގެ މަތިން ފިޝަރީޒް މިނިސްޓްރީގެ ސްޓޭޓު މިނިސްޓަރ މީޑިޔާގައި ވިދާޅުވެފައި އެބަ އޮތް މާލިއްޔަތު ކޮމިޓީން ބުނާ ގޮތަށް ތިމަންނަމެން މިކަން ކުރާކަށް ނުޖެހޭނޭ. މާލިއްޔަތު ކޮމިޓީއަކީ އެއީ މިކަން ކުރާނެ ގޮތް ކަނޑައަޅާނެ ބައެއް ނޫނޭ. ތިމަންނަމެންނަށް ފެންނަ ގޮތަށޭ މިކަން ކުރާނީ. އެހެންވީމާ، އެ ލިޔުން ހޯއްދަވަން މިދެންނެވި މަޢުލޫމާތު ހޯއްދެވުމަށް އަޅުގަނޑަށް ހީވަނީ ދި.ޓީ.ވީގެ ޕްރޮގްރާމެއްގެ ތެރެއިން އަދި ޓީ.ވީ މޯލްޑިވްސްގެ ޕްރޮގްރާމެއްގެ ތެރެއިން. އެހެންވީމާ، އެ ދެ ރެކޯޑިންގ ހޯއްދަވާފައި އަޅުގަނޑަށް ހީވަނީ އަޅުގަނޑުމެން އެކަން ބަލައިލަންޖެހޭހެން އެބަ. އެއީ ދެން އަދި ހަމަ އެއާއެކު އަޅުގަނޑު ބަލައިލަން ބޭނުން އަޅުގަނޑުމެންނަށް ކިހާވަރެއްގެ ބާރެއް އޮވެގެންތޯ ފުރަތަމަ އެ ސަބްސިޑީގެ ތެރެއަށް މި ކޮމިޓީ ވަނީ. އެހެންވީމާ، އެކަން އަޅުގަނޑަށް ސާފުކޮށްލަ ދެއްވިއްޔާ ވަރަށް ރަނގަޅު މިއަދުގެ ވަގުތެއްގައި. ދެން މި މައްސަލައިގައި 29 ބޭފުޅުން 18 އަށް ތިރިކުރުމަށްޓަކައި ވަރަށް ފަސޭހަ ގޮތްތަކެއް ވެސް މީގައި އެބަ އޮތް. އެއީ މިހާރު އޮތް ތަރުތީބުން 18 ވަނަ ފަހަތުގައި ހުރި ހުރިހާ އެއްޗެއް އަޅުގަނޑުމެން އެއީ އަޅުގަނޑު ބަލައި ނުގަންނަ އެއްޗެއް ގޮތުގައި ހެދުން، އެއީ އެއް ގޮތް. ދެން އަނެއް ގޮތަކީ ތި ވިދާޅުވި އިޤުރާރާއި ޚިލާފަށް ހުރި ކަންތައްތަކެއް އަޅުގަނޑުމެން ބަލާފައި ނޫނިއްޔާ ޖުމްލަ ގޮތެއްގައި އެ އޮތް ލިސްޓުގެ ތެރެއިން އެ ކަމަށް އެންމެ އެކަށީގެންވާ މީހުން ކަނޑައެޅުން. ދެން އެކަން އެ ގޮތަށް ކުރާއިރު އަޅުގަނޑަށް ފެނޭ އަޅުގަނޑުމެންނަށް އިތުރަށް ވަގުތުކޮޅެއް ދޭން. މި ދެންނެވީ އެއް ދުވަސް ނަމަވެސް 6 ގަޑިއިރު ނަމަވެސް. ދީފައި ހަމަ ސީދާ އެ ކަމަށް ވަކި ބައްދަލުވުމެއް މާލިއްޔަތު ކޮމިޓީގައި ބާއްވަން. އެއީ މިހެން ދެ ޖަލްސާ އެއް، ދެ ބަހުސެއްގެ ދޭތެރޭގައި މިތަނަށް އައިސް މިކަން ކުރީމަ އަޅުގަނޑުމެންނަށް މީގެ ދަތިތަކެއް އެބަ ކުރިމަތިވާ. މިއަށް ސީދާ ދޭންޖެހޭ ސަމާލުކަން އަޅުގަނޑުމެންނަށް ނުދެވޭ ގިނަ ފަހަރު. އެހެންވީމާ، އަޅުގަނޑަށް ފެންނަނީ ޚާއްޞަ މިއީ ވަރަށް ބޮޑު ކަމެއް. ވަރަށް ގިނަ ބައެއްގެ ލޯ މި ކަމަށް ހުއްޓިފައި އޮތް އަދި މިއީ ވަރަށް މުހިއްމު ކަމެއް އަޅުގަނޑުމެން ކުރަން މިއުޅެނީ. އެހެންވީމަ، އެ ގޮތަށް ބަލައިލާއިރުގައި އަޅުގަނޑަށް މި ދެންނެވި ގޮތަށް މިކަން ގެންދަން އަޅުގަނޑަށް ވަރަށް ބޮޑަށް ފެނޭ. 
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:

އާދެ، އަޅުގަނޑު ދަންނަވާލަން ބޭނުންވީ ފުރަތަމަ އެބަޖެހޭ މި އައިއްސަ ހުރި ލިސްޓުގެ ތެރެއިން ކޮލިފައި ވަނީ ކޮންބައެއްތޯ ބަލައިލަން. އެލިޖިބަލް ވަނީ ކޮންބައެއްތޯ ބަލައިލަން. އެހެންވީމާ، އެލިޖިބަލް ވާ ލިސްޓަށް ބަލައިގެން ނޫންތޯއޭ އެ ލިސްޓުން އަޅުގަނޑުމެން 18 އަށް ތިރިކުރުމުގެ މަސައްކަތް ކުރާނީ. އެހެންވީމާ، މީގެތެރޭގައި މިހާރު ވެސް އެލިޖިބަލް ނޫން ބައެއް އުޅޭ ކަމަށް ވަންޏާ ހަމަ މިތަނުގެ ކުޑަ ކޮމިޓީ އަކުން ބައްލަވާލައްވާފައި އެ އެލިޖިބިލިޓީ ކްރައިޓީރިއާ ނިންމާލީމާ އަޅުގަނޑަށް ހީވަނީ ދެން އޮތް ލިސްޓާ އެކީގައި ކަންނޭނގެ މުޅި ކޮމިޓީ އިށީންނަންވީ. އެހެންވީމާ، އެ ގޮތަށް އަޅުގަނޑު ސަޖެސްޓުކުރަން. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، ދެންމެ މުޤައްރިރު ވިދާޅުވެއްޖެ މިހާރު ބައެއް ބޭފުޅުން މިތަނަށް މަޢުލޫމާތު ދެއްވި އިރު އިޤުރާރުވެފައި ހުރި ގޮތާ ޚިލާފަށް އެބަހުއްޓޭ. އަޅުގަނޑަށް ފެނޭ ކޮންމެވެސް ކަހަލަ ފިޔަވަޅެއް އެ ކަމަށް އަޅުއްވަން. އެއީ މަޖިލީހަށް މަޢުލޫމާތު ދެއްވާއިރުގައި އެބަޖެހޭ ތަންކޮޅެއް ބޮޑަށް ސީރިއަސްކަމެއްގެ ގޮތުގައި ޕަބްލިކުން ދެކެން. އެހެންވީމާ، އަޅުގަނޑު ހިތުން އެއީ ހަމަ ގަސްދުގައި ދީފައި ހުރި މަޢުލޫމާތު ކަމަށް ބެލެވޭ ކަންތައްތަކަށް ވާ ނަމަ އެ ކަމާ ދޭތެރޭ ފިޔަވަޅުއަޅަން އަޅުގަނޑަށް ފެންނަ ވާހަކަ އަޅުގަނޑު ދަންނަވާލަން. ޝުކުރިއްޔާ. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

ތާއީދު. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:

ޙަމްޒާ ދެންމެ އެ ހުށަހެޅުއްވި މައްސަލައިގައި އަޅުގަނޑު އެކަމަށް ތާއީދު އެބަ ކުރެވޭ. ސަބަބަކީ މަޖިލީހަށް ދެވޭ މަޢުލޫމާތު ވާންޖެހޭނެ ތެދު މަޢުލޫމާތަށް. އަދި ރާއްޖޭގެ ކޮންމެ ބަޔަކަށް ދޭ މަޢުލޫމާތަކީ ވެސް ތެދު މަޢުލޫމާތު ކަމުގައި ވާންޖެހޭނެ. މަޖިލީހުން ވަރަށް ބައިވަރު ކަންތަކެއް މި ނިންމަންޖެހޭނީ މަޢުލޫމާތުތަކެއްގެ މައްޗަށް ބިނާކޮށްފައި ކަމަށް ވާތީވެ، މަޖިލީހަށް ދޮގު މަޢުލޫމާތު ދީފައިވާ ބަޔަކާ މެދުގައި އަޅަންޖެހޭ ފިޔަވަޅެއް އެޅުމަށްފަހުގައި މެނުވީ އެކަން ކުރިއަށް ނުގެންދިޔުން ވެސް އަޅުގަނޑު ގޮވާލަން. 
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. ދެންމެ ޔާމީން ވިދާޅުވި ގޮތަށް އަޅުގަނޑު ތާއީދުކުރަން. ކުޑަ ކޮމިޓީ އެއް ނަގާފައި މި ލިސްޓުގެ ތެރެއިން މި ކަމަށް ކޮލިފައިވާ ބޭފުޅުންނަކީ ކޮބައިތޯ ބަލައި ކޮލިފައި ނުވާ ބޭފުޅުން މަދުކޮށްފައި އޭރުން އަޅުގަނޑުމެންނަށް 18 އަށް ވުރެ އިތުރުވާ ކަމަށް ވަންޏާ ދެން ކުޑަ ކޮމިޓީން އެސެސްމަންޓެއް ހައްދަވާފައި  މައި ކޮމިޓީއަށް ހުށަހަޅާފައި ދެން ކޮމިޓީން ބައްލަވާފައި އެ ގޮތަށް ކުރިއަށް ގެންދަވަން އަޅުގަނޑަށް ފެންނާތީ އެ ވާހަކަ ދަންނަވާލަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ކުޑަ ކޮމިޓީއަކުން ބެލުމަށް ހުށަހެޅި މިހާރު ތާއީދު ލިބިފައި އޮތީމާ، އަޅުގަނޑު ދަޢުވަތު އަރުވަން ބޭފުޅަކު ވޮލަންޓިއަރ ކޮށްދެއްވުމަށް މި މަސައްކަތް ކޮށްލަދެއްވުމަށް. ދެން މީގައި ހަމަ އޭރަށް އަޅުގަނޑުމެން މި ވިސްނުން ގެންގުޅޭނެ ގޮތްތަކަކާ ދޭތެރޭ ވެސް ހަމަ ވިސްނިދާނެ އިނގޭތޯ. މިހާރު 9 ބޭފުޅުންގެ ތެރެއިން މީގެތެރޭގައި އަންހެން ބޭފުޅުން ހިމަނުއްވާނެ ނިސްބަތެއް ވެސް ހަމަ އެ ވިސްނުން ވެސް ރަނގަޅު ކަންނޭނގެ. ރިޔާޟު.

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑަށް ފެނޭ މިއީ ވަރަށް މުހިއްމު އަދި މިއީ ވަރަށް ގިނަ ބަޔަކު މިކަން ހިނގާ ނުހިނގާ ގޮތް ބަލަން ވެސް ބޭނުންވެފައި ތިބި ކަމަކަށް ވާތީވެ، މި ކޮމިޓީގައި ހިމެނިވަޑައިގަންނަވާ ސިޔާސީ ހުރިހާ ޕާޓީތަކުން ބޭފުޅުން މީގައި ބައިވެރިވާން. އަދި އޭގެއިތުރުން މި ކޮމިޓީގެ މުޤައްރިރު ވެސް މީގައި ބައިވެރިވާން. ދެން ފަހަރެއްގައި އޭރުން ޕީ.އޭގެ ދެ ބޭފުޅުން މީގައި ހިމެނިދާނެ ކަންނޭނގެ. ދެން އެހެންނަމަވެސް މުޤައްރިރަކީ މި އާ ބެހޭ ވަރަށް ގިނަ މަޢުލޫމާތު މިހާތަނަށް ހޯއްދަވާފައި ވާ ބޭފުޅަކަށް ވާތީ އަަދި ޚާއްޞަކޮށް އަޅުގަނޑުމެންނަށް ވަރަށް ހައިރާންވާ ކަހަލަ މަޢުލޫމާތު މިހާތަނަށް މި ކޮމިޓީއަށް ގެނެސް ވެސް ދެއްވާފައި ހުރީ މި ކަންކަމުގައި. އަޅުގަނޑުމެން ހަވާލުކުރާ މަސްއޫލިއްޔަތެއް ވަރަށް ފުރިހަމައަށް އަދާކޮށްދެއްވާ. އެހެންވީމާ، މި ކަމަކީ މި ދެންނެވި ކަހަލަ ދިމަދިމާލުން ހޯދަންޖެހޭ މަޢުލޫމާތު ބޭނުންވާ މި ތަނަށް. އެހެންވީމާ، އެ ގޮތުން އަޅުގަނޑު ހުށަހަޅަން މުޤައްރިރާ އެކުގައި ދެން ހުރިހާ ސިޔާސީ ޕާޓީތަކާއި އަދި އަމިއްލަ މެންބަރަކު މިތާނގައި ނެތް ކަމަށް ވެއްޖިއްޔާ ނޫން ނަމަ ހުރެއްޖެ ކަމަށް ވެއްޖިއްޔާ އެ މެންބަރަކު ވެސް ހިމެނޭ ގޮތަށް ސަބް ކޮމިޓީ އެއް ނަގަން. ދެން އަޅުގަނޑު އެކަން ސަލީމަށް އަމާޒުވެގެން ދާ ކަމަށް ވަންޏާ އަޅުގަނޑަކަށް މިހާރަކު ނުބެލެވޭނެ ސަލީމަކީ އަމިއްލަ މެންބަރެއް ކަމަކަށެއް. ސަލީމަކަށް ނޫން އަޅުގަނޑު އެ ވާހަކަ ދެންނެވީކީ. ދެން އެހެންނަމަވެސް އެހެންބަޔަކު އެ ގޮތަށް މާނަކުރައްވާ ކަމަށް ވެއްޖިއްޔާ ސަލީމު އެއަށް ޖަވާބު ދެއްވީމަ ރަނގަޅުވާނެ. އަޅުގަނޑު އެ ކަމުގައި ދެކޭގޮތް އަޅުގަނޑު މި ދެންނެވީ. ވަރަށް ބޮޑަށް ޝުކުރިއްޔާ. 
ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

މި ކޮމީޓީގައި އެމް.ޑީ.ޕީގެ ފަރާތުން ކުރީގައި މަސައްކަތް ކުރިެއްވި އިބްރާހީމު މުޙައްމަދު ޞާލިޙު އިސްތިއުފާ ދެއްވުމާ ގުޅިގެން އަޅުގަނޑުގެ ޕާޓިން ވާނެ ޢަބްދުލްޣަފޫރުގެ ނަން ހުށަހަޅުއްވާފައި. ދެން މުޤައްރިރު ވެސް މިދިޔަ ދައުރުގައި ވެސް ވިދާޅުވެފައި އޮތީ އެކަން މަޖިލީސްގެ ރައީސަށް ހުށަހަޅައިގެން ހަމަޖައްސަވާނެ ކަމަށް. ދެން އަޅުގަނޑުމެން ހަމަ ވަރަށް ދެކޮޅު މި ކޮމިޓީ ކުރިއަށް ގެންދަން އަޅުގަނޑުމެންގެ މެންބަރަކު ނުލާ. އެއީ ކޮމިޓީގެ މުޤައްރިރާއި މަޖިލީސްގެ އިދާރާ އިން މަޖިލީސްގެ ރައީސް ނޫނީ އިދާރާ އިން ކުރައްވަންޖެހޭ ކަންތައްތައް ނުނިމިގެން އަޅުގަނޑުމެންގެ ޕާޓީގެ މެންބަރަކު ނެތި މި ކޮމިޓީ މިހާރު ކުރިއަށް ދާތާ ވަރަށް ގިނަ ދުވަސް ވެއްޖެ. އެހެންވީމާ، އަޅުގަނޑުމެން ހަމަ ބޭނުންވޭ އަޅުގަނޑުމެންގެ މެންބަރު ހިމަނައިގެން މި ކޮމިޓީ ކުރިއަށް ގެންދަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، މިއަދު ސްޕީކަރ ވިދާޅުވި ބުރާސްފަތި ދުވަހާ ހިސާބަށް ސުންގަޑި ދެއްވި އެ ހުރިހާ މަޢުލޫމާތެއް ރިޔާސަތަށް އަރުވަން. މިހާރު ޕާޓީތަކުގެ ލީޑަރުން ހެދިފައި ހުރި ކޯލިޝަންތަކާއި ޕާޓީގެ މެންބަރުންގެ އަދަދަށް އައިސްފައި ހުރި އުނިއިތުރު ރަޖިސްޓްރީކުރަން. ދެން އަޅުގަނޑަށް ހީވަނީ އޭގެކުރިން ވެސް އަޅުގަނޑުމެން ރިޔާސަތުގައި މަޖިލީސްގެ ރައީސަށް ދަންނަވައިގެން އެކަން ހަމަޖެއްސޭތޯ އަޅުގަނޑު މަސައްކަތް ކުރާނަން. އެކަން އެބަ އޮތް އިޤުތިޞާދީ ކޮމިޓީއަށް ވެސް ދިމާވެފައި. ތި ބޭފުޅުން މިހާރު ބަދަލުކުރަން ބޭނުންފުޅުވާ ކަމަށް ވިދާޅުވެފައި. އާދެ، ޔާމީން ފުރުޞަތަކަށް އެދިވަޑައިގަތިން ދެއްތޯ؟ 
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:

އަޅުގަނޑު ވެސް އިލިޔާސްގެ ވާހަކަފުޅަށް ތާއީދުކޮށްލަންވެގެން އިނގޭތޯ. އަޅުގަނޑުމެން ހަމަ ވަރަށް ގިނަ ކޮމިޓީ އަށް ދިމާވެފައި އޮތް މައްސަލަ އެއް މިއީ. ދެން މަޖިލީސްގެ އިދާރާގެ އިންއެފިޝެންސީ އާ ހެދި މިކަން ނުވެގެން މި ދަނީ. އެހެންނަމަވެސް ދެން މި ނިންމާ ނިންމުންތަކުގައި މިދެންނެވީ އަޅުގަނޑަކަށް ހިޔެއް ނުވޭ އެހާ ރަނގަޅަކަށް ޕާޓީގެ ވިސްނުންތަކާ އެއްޗެހި ރިފްލެކްޓު ވާނެހެންނެއް. އެހެންވީމާ، މިހާރު މި ދަނީކީ ބެލެންސް ކޮމިޓީތަކެއް ނޫން. އެހެންވީމާ، އަޅުގަނޑަށް ފެންނަނީ މީނިންފުލް އެއްވެސް ކަމެއް ނިންމަންޏާ ދެން ނިންމަން ވާނީ އެ ކޮމިޓީއަކަށް ބަދަލު އަންނަ ކަމަށް ވަންޏާ ކޮމިޓީގެ މެންބަރުންނަކީ ޞައްޙަ ގޮތުން އެކުލެވިގެންވާ މެންބަރުންތަކެއް ކަމަށް ބަލައިގެން އެކަން ނިންމާފަ ކަންނޭނގެ ކުރިއަށް ދާން ވާނީ. 

ރިޔާސަތުން ވާހަކަދެއްކެވުން:

އާދެ، އެހެންނަމަވެސް އަޅުގަނޑުމެން މިއަދު މިއޮތް މައްސަލަ ކުރިއަށް ގެންދައިގެން ކަންނޭނގެ މި ނިންމާ ހިސާބަށް ދާން ވާއިރަށް ތި ވިދާޅުވި ގޮތަށް މި ކޮމިޓީގެ ކަންތައް ހަމަޖައްސާނީ. އެހެންވީމާ، ރިޔާޟު ރަޝީދު ހުށަހެޅުއްވި ކޮންމެ ޕާޓީއަކުން މެންބަރަކު ހިމެނިވަޑައިގަންނަވާ ގޮތަށް ކޮމިޓީ އެކުލަވާލަން. ދެން ޢަބްދުﷲ ޢަބްދުއްރަޙީމް.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން:

އަޅުގަނޑު ވެސް ތާއީދުކުރަން ރިޔާޟު ރަޝީދު ހުށަހެޅުއްވި ސިޔާސީ ޕާޓީތަކުން މެންބަރުން ތަމްސީލު ވާ ގޮތަކަށް މި ސަބް ކޮމިޓީ އޮންނަން. ދެން އަޅުގަނޑުމެންނަށް ހަމަ އެބަ އެނގޭ މިހެން ބުނާއިރު ވެސް މި ވަގުތުގައި ސިޔާސީ 4 ޕާޓީކަން މި ކޮމިޓީ ރެޕްރެޒެންޓު ކުރަނީ. އެއީ މަޖިލީހުގައި ހިމެނޭ ސިޔާސީ 5 ޕާޓީގެ ތެރެއިން ރަޖިސްޓްރީވެގެން ހިމެނިފައި ވާ 5 ޕާީިގެ ތެރެއިން 4 ޕާޓީ ހިމެނޭތީ އެއީ ފެއަރ ބެލެންސެއް ކަމަށް އަޅުގަނޑަށް ޤަބޫލުކުރެވެނީ. އެހެންވީމާ، އެ 4 ޕާޓީގެ ކޮންމެ ޕާޓީން މެންބަރަކު ގޮތުގައި ކޮމިޓީގައި ހިމެނިވަޑައިގެން. ދެން އަޅުގަނޑު ދެން ޕީ.އޭ އިން ހިމެނިވަޑައިގަންނަވާ މެންބަރަކަށް މުޤައްރިރުވުމަކީ ރަނގަޅު ކަމެއްގެ ގޮތުގައި. އޭރުން ދެން ޕީ.އޭގެ އިތުރު މެންބަރެއް ކޮންމެހެން ހިމެނުމުގެ ބޭނުމެއް ނެތް. އެއީ ދެން 4، އޭގައި އެކަމުގައި އެކުލެވޭނެ ރަނގަޅު ފަސޭހަ ގޮތަކަށް ވާތީވެ.
ރިޔާސަތުން ވާހަކަދެއްކެވުން:
އާދެ. އެހެންވީމާ، އެމް.ޑީ.ޕީން ބޭފުޅަކު ވޮލެންޓިއަރ ކުރައްވަންވީ ނޫންތޯ. (ވަގުތުކޮޅަކަށްފަހު). އާދެ، އެހެންވީމާ، މި ކޮމިޓީގައި ތިއްބަވާނީ އިލްޔާސް އާއި ރިޔާޟު ރަޝީދާއި ޢަބްދުﷲަ ޢަބްދުއްރަޙީމް ޑީ.އާރު.ޕީގެ ފަރާތުން. (ވަގުތުކޮޅަކަށްފަހު). އެހެންވީމާ، ނާޝިޒާ ދެން އަޅުގަނޑު ދެއްތޯ ޕީ.އޭ އިން. އެހެންވީމާ، އެ ގޮތަށް ނިންމާފައި އަޅުގަނޑު މި އިޝޫ މިހާރު މި ވަގުތަށް ނިންމާފައި ނިމުނީ ކަމަށް ބަލާފައި ދެން އަޅުގަނޑުމެން ބައްދަލުވެލާނެ ގަޑިއެއް މިއަދު ހޯދާލާނަން. (ވަގުތުކޮޅަކަށްފަހު). އާދެ، ދެން އެޖެންޑާގައި މިއަދު މި އޮތީ މީގެކުރީގައި ވެސް އަޅުގަނޑުމެން ކުރަން ފެށި މަސައްކަތެއް. އެއީ ދައުލަތުގެ އެކި މުއައްސަސާތަކުގައި ހުރި މުސާރަ އާއި އުޖޫރައިގެ ހުރި އުސޫލީ ތަފާތުތައް ނައްތާލާ އެ ކަމަށް ހައްލެއް ހޯދުމަށް ފިނޭންސް މިނިސްޓްރީގައި އެދިވަޑައިގެންފައި އޮތް މައްސަލަ. އެއީ މިއަހަރުގެ ބަޖެޓު އަންނަންވާއިރަށް އަޅުގަނޑުމެން އެބަޖެހޭ ގޮތްތަކެއް ހަމަޖެއްސުމަށް. ދެން ހަމައެއާއެކު، އެއާ ގުޅުންހުރި މައްސަލަ އެއް މި އޮތީ 3 ގައި. އެއީ މުސްތަޤިއްލު މުއައްސަސާތަކުގެ މުސާރަ އެއް އުސޫލަކުން ދެވޭނެ ގޮތެއް ހަމަޖެއްސުމަށްޓަކައި ދައުލަތުގެ މުސްތަޤިއްލު މުއައްސަސާތަކާއި ސަރުކާރުން މަޝްވަރާކުރެވޭނެ އިންތިޒާމެއް ހަމަޖައްސަައި ދެއްވުން. އެހެންވީމާ، އަޅުގަނޑު އެޖެންޑާ އައިޓަމު 2 ގެ ބަހުސްކުރުމުގެ ފުރުޞަތު ހުޅުވާލަން. މީގައި ފިނޭންސް މިނިސްޓްރީގެ 3 ޑިސެމްބަރުގެ ސިޓީ އާއި ދެން އެ އާ ގުޅޭ ގޮތުން މިހާތަނަށް ލިބިފައި ހުރިހާ މަޢުލޫމާތުތަކެއް މިހިރީ މީގެތެރޭގައި. (ވަގުތުކޮޅަކަށްފަހު). އެ ސިޓީ ތި ބޭފުޅުންނަށް ދަންނަވާލާނަން އިނގޭތޯ. އެއްވެސް ބޭފުޅަކު ފުރުޞަތަކަށް އެދިވަޑައިގެންފައި ނެތީމަ. ފިނޭންސް މިނިސްޓްރީން ވިދާޅުވަނީ... (ސިޓީ އިއްވެވުން). އެހެންވީމާ، މި އިޝޫއަކީ މިއީ. އެހެންވީމާ، މި ކަމުގައި އަޅުގަނޑުމެންނަށް ކޮށްދެވޭނެ ކަމަކީ ކޮބައިތޯ ބެލުމަށް އަޅުގަނޑު މި ފްލޯރ ހުޅުވާލަނީ. ޢަބްދުﷲަ ޢަބްދުއްރަޙީމު. 
މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމު ވާހަކަދެއްކެވުން: 
ޢިއްޒަތްތެރި ރައީސް، އަޅުގަނޑުމެންނަށް މި ފިނޭންސް މިނިސްޓްރީ މި ފޮނުވާފައިވާ ސިޓީއާ އެކު އެޓޭޗު ކުރައްވާފައި އޮންނަ މަޢުލޫމާތުތައް ބަލައިލީމަ އަޅުގަނޑުމެންނަށް ފެނޭ މިއީ އައުޓް ޑޭޓެޑު މަޢުލޫމާތުތަކެއްކަން. މިހާރު މި ފޮނުވާފައި ހުރި މަޢުލޫމާތުތަކަކީ އައުޓު ޑޭޓެޑު މަޢުލޫމާތުތަކަކަށް ވާ ސަބަބަކީ މި މުސާރަ އާއި ޢިނާޔާތްތަކަކީ މިހާރު ލިބިދޭ މުސާރަ އާއި ޢިނާޔަތްތަކެއް ނޫން ސިވިލް ސަރވިސްގެ މުވައްޒަފުންނަށް. އެހެންވީމާ، މި މަޢުލޫމާތުތަކުގެ މައްޗަށް ބިނާކޮށް އަޅުގަނޑުމެންނަކަށް ނެތް ގޮތްތަކެއް ނިންމޭކަށް. އަޅުގަނޑުމެންނަށް ގޮތްތަކެއް ނިންމޭނީ މިހާރުގެ މަޢުލޫމާތުތަކުގެ މައްޗަށް ބިނާކޮށް. އެހެން ދަންނަވަން މި ޖެހުނީ ޙަޤީޤަތުގައި އެންޓި ކޮރަޕްޝަންގެ މަޢުލޫމާތުތައް ބަލައިލީމަ އެ ތާނގެ ކޮމިޝަން މެންބަރުންގެ ގޮތުގައި ތިއްބެވި މެންބަރުންނެއް ނޫން މިހާރު އެ ކޮމިޝަންގެ މެންބަރުންގެ ގޮތުގައި ތިއްބަވާނީކީ. އަދި އެ ކޮމިޝަންގެ ޑެޕިއުޓީ ޑައިރެކްޓަރުންނާއި އެހެނިހެން މެންބަރުން ވަނީ މިހާރު ކޮމިޝަންގެ މެންބަރުން ގޮތަށް ބަދަލުވެފައި. އޭގެ މާނަ އަކީ ރައްޔިތުންގެ މަޖިލީހުން މެންބަރުން ޢައްޔަންކުރުމުގެ ކުރިން އޮތް ލިސްޓެކޭ މި އޮތީ މިހާރު މިތަނަށް ފޮނުއްވާފައި. އެހެންވީމާ، މި މުސާރައާއި ޢިނާޔަތްތަކަކީ ސިވިލް ސަރވިސްގައި މިހާރު ދޭ މުސާރަ އާއި ޢިނާޔަތްތަކެއް ނޫން. އެހެންވީމާ، ސިވިލް ސަރވިސް މިހާރު ދޭ މުސާރަ އާއި ޢިނާޔާތްތައް ނޫނިއްޔާމު ސިވިލް ސަރވިސްއިން އަޅުގަނޑު ދަންނަވަން މި އުޅެނީ ސިވިލް ސަރވިސް އިން އެއްކަލަ މުސާރަ ކުޑައިރުގައި އޭރުގެ މުސާރަ އާއި ޢިނާޔަތްތައް ހުރި މިންވަރަށޭ މި އެޖެސްޓުކުރުމުގެ ކަންތައްތައް ނޫނީ އަޅާކިޔުމުގެ ކަންތައްތައް ކުރަން ވާނީ. އެ ނޫން ގޮތަކަށް އަޅުގަނޑުމެން މިކަން ކޮށްފި ކަމަށް ވަންޏާމު އަނެއްކާވެސް އަޅުގަނޑުމެން މީގެކުރިން ފާސްކޮށްފައިވާ ބަޖެޓެއްގައި ވެސް އޮވޭ ސިވިލް ސަރވިސްގެ މުސާރަ އިޔާދަކުރުމަށްޓަކައި ވެސް އެތައް ބޮޑު އަދަދެއް ފާސްކޮށްފައި ރިކޮމަންޑޭޝަނެއް ގޮތުގައި. އޭރުން އަނެއްކާވެސް އަޅުގަނޑުމެންނަށް މައްސަލަތަކަކާ ދިމާވެދާނެ. އެހެންވީމާ، އަޅުގަނޑަށް ފެންނަނީ އެންމެފަހުގެ ލިސްޓެއް ނޫނިއްޔާ މި ބުނީ 1 ނޮވެމްބަރުގެ ކުރީގެ މުސާރަ ހުރި ގޮތުގެ ތަފްސީލެއް އަޅުގަނޑުމެން ހޯދަން ބޭނުންވަނީ.
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:
އަޅުގަނޑަށް ހީވަނީ މިއީ އަސްލުގައި ވަރަށް ބޮޑު މައްސަލަ އެއް ކަންނޭނގެ. މިއީ ހަމަ ބައެއް އެހެން ތަންތަނުގެ ހަމަ ޤާނޫނަކުން ވޭޖު ކޮމިޝަން ކަހަލަ ނަމެއްގައި ކޮމިޝަނެއް އުފައްދައިގެން ކުރާ މަސައްކަތެއް މާލިއްޔަތު ކޮމިޓީން ކުރުމަށް މިހާރު މި އެންބާރކު މި ކުރަނީ. އެހެންވީމާ، އަޅުގަނޑަށް ހީވަނީ މި ވަރު ކަމެއް އަޅުގަނޑުމެން ކުރާއިރު އަޅުގަނޑުމެން އެބަޖެހޭ ކަންނޭނގެ އެކިއެކި ޤާނޫނުތަކުން އެކި މުއައްސަސާ އަށް މުސާރަ ކަނޑައެޅުމާއި މިކަން ކަމުގައި ދީފައި އޮތް ލެޓިޓިއުޑަކާ އެއްޗެހި ބަލައިލަން. ބަލައިލާފައި އަޅުގަނޑުމެންނަށް ކިހާވަރަކަށް ކުރެވިދާނެ ކަމެއްތޯ ޤާނޫނީ ގޮތުން ކިހާވަރަކަށް ކުރެވިދާނެ ކަމެއްތޯ ބަލައިލާފައި މީގެ ފުލް މެންޑޭޓު އޮތިއްޔާ ނޫނިއްޔަކާ އެ މަސައްކަތުގެ ބޭނުން ނުހިފޭ ގޮތަކަށް މިކަން ކުރާކަށް އަޅުގަނޑަކަށް ތާއީދެއް ނުކުރެވޭ. ދެން ދައުލަތުގެ މުސާރަތަކުގެ ތެރެއިން މުއައްސަސާތަކުގެ ތެރެއިން ބައެއް ތަންތަން މި ހިރީ އައިސްފައި. ދެން ހަމަ މިއާ އެކީ އަޅުގަނޑު ސުވާލު އުފެދޭ ދެން މިހެން ހުރިހާ ތަނެއް އަޅުގަނޑުމެން ބަލާ ކަމަށް ވަންޏާ ފުލުހުންނާއި ސިފައިންނާ މިވެސް އަޅުގަނޑުމެން ބަލަންވީތޯ. ހަމަގައިމު ވެސް ވޭޖު ބިލަށް މި ބަދަލު އަންނާނެ ތަންތަން ނޫނިއްޔާ ބުރަ އެއް އުފުލާނެ ތަންތަން އެއީ. އެހެންވީމާ، އަޅުގަނޑުގެ ސަޖެސްޝަނަކީ އަޅުގަނޑުމެންނަށް ޤާނޫނީ ލަފައެއް ލިބެންވީ މި އެކިއެކި ޤާނޫނުތަކުގެ ދަށުން. މިސާލަކަށް އެންޓި ކޮރަޕްޝަން ޤާނޫނުގެ ދަށުން އޮޑިޓަރ ޖެނެރަލް ޤާނޫނުގެ ދަށުން ނޫނީ ސިވިލް ސަރވިސް ޤާނޫނުގެ ދަށުން އެ ކޮމިޝަންތަކަށް ކިހާވަރެއްގެ ޔުނިލެޓްރަލް ނޫނިއްޔާ އަމިއްލަ ބާރުވެރިކަމެއް އެބަ އޮތްތޯ އެ ތަންތަނުގެ މުސާރަ ކަނޑައަޅަން. ނޫނިއްޔާ މަޖިލީހުން އޭގެ އޯވަރސީ ފަންކުޝަނެއް އޮވެގެން އެކަން ކުރެވޭނީ ކިހާވަރަކަށްތޯ ބަލައިލާފައި އަޅުގަނޑަށް ހީވަނީ އަޅުގަނޑުމެންގެ ސްކޯޕް އޮފް ވޯކުގެ ތެރެއިން ކިހާވަރެއްގެ ބާރުވެރި ކަމެއް އަޅުގަނޑުމެންނަށް އޮންނަ ކަމެއްތޯ އެނގުނީމަ ކަންނޭނގެ މި މަސައްކަތް ކުރަންވާނީ. 
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން: 
އަޅުގަނޑުމެން ފަހަކަށް އައިސް ވަރަށް ދެތިން ހަތަރު ކޮމިޝަނަކަށް މުސާރަ އާ ބެހޭ ގޮތުން އަޅުގަނޑުމެން ގޮތްތަކެއް ވެސް ނިންމައިފިން. އަދި މީޑިޔާ ކައުންސިލުގެ ބޭފުޅުންނަށް ވެސް އަޅުގަނޑުމެން ދޭނެ މުސާރައަކާ އެއްޗެހި އަޅުގަނޑުމެން ނިންމައިފިން. ހަމައެހެންމެ، ޤާނޫނުތަކުން މިހާރަކަށް އައިސް ފަހުން ހެދިފައި ހުރި ކޮމިޝަންތަކަކަށް މުސާރަ އާއި އެލަވަންސް އާ މި ކަންތައްތައް މި އޮންނަނީ މާލިއްޔަތު ކޮމިޓީން ނޫނީ ރައްޔިތުންގެ މަޖިލީހަށް ފެންނަ ގޮތަކަށް އެކަން ނިންމުމަށް އެބައޮތް ބާރުތަކެއް ދީފައި. އެއާއި ޚިލާފަށް ސަރުކާރުގެ މުވައްޒަފުންނާއި އަދިވެސް ޔާމީން އެ ފާހަގަކުރެއްވިހެން އަޅުގަނޑުމެންގެ މައްޗަށް ލާޒިމު ނުކުރާ އެހެން ތަންތަނެއްގެ މުސާރަތަކަށް އަޅުގަނޑުމެން އުނިއިތުރު ގެނެސްފި ކަމަށް ވެއްޖިއްޔާ އެއިން ކުރިމަތި ވާނީ ކޮންކަންތައްތަކެއްތޯ ވެސް އަޅުގަނޑުމެން ބަލަން އެބަޖެހޭ. ހަމަ އެހެންމެ މިކަން އިތުރަށް ދިރާސާކުރުމަށްޓަކައި ކުޑަ ކޮމިޓީއެއް މާލިއްޔަތު ކޮމިޓީން ނެގިގެން މިކަން ކުރިއަށް ގެންދަން އަޅުގަނޑަށް ހީވަނީ މާ ފަސޭހަވާނެހެން. ދެން އެ މަސައްކަތްކުރާއިރުގައި ޔާމީން ވެސް ދެންމެ ފާހަގަކުރެއްވި ފަދައިން އޮޑިޓަރ ޖެނެރަލްގެ ޤާނޫނާއި އަދި މިނިވަން މުއައްސަސާތަކަށް ހެދިފައި ހުރި ޤާނޫނުތަކާއި އަދި މިހެންގޮސް ހުރި ހުރިހާ އިދާރީ ކަންތައްތަކުގެ މައްޗަށް ކިހާ މިންވަރަކަށްތޯ ރައްޔިތުންގެ މަޖިލީހަށް ބާރުފޯރުވޭނީ. އަދި މިކަހަލަ އުނިއިތުރެއް މުސާރަ އަށް ގެނައުމަށްޓަކައި ކިހާވަރެއްގެ ބާރުތަކެއްތޯ ލިބިގެންވަނީ. އެކަން މި ކޮމިޓީން ކޮށްފި ކަމަށް ވަންޏާ ކޯޗަކާތޯ އެކަމެއް ތަޢާރުޟުވެގެން ދާނީ. އެހެންވީމާ، މިހުރިހާ ކަމެއް ބެލުމަށްފަހުގައި ނޫނިއްޔާ މިކަން ކުރުމަކީ ރަނގަޅު ކަމަކަށް ވެގެނެއް ނުދާނެ. ދެން އަދި ހަމަ އެހެންމެ، މި މަސައްކަތް ކުރާ އިރުގައި ރާއްޖޭގެ މިހާރުގެ މި މުޖުތަމަޢު އޮތް ގޮތަށް ބަލާއިރު ވެސް މުސާރައިގެ މައްސަލަ އަކީ ވަރަށް ބޮޑު މައްސަލަ އެއް. އެހެންވީމާ، މީގެތެރެއަށް މި ވަގުތު އަޅުގަނޑުމެން ވަންނާނީތޯ ނުވަންނާނީތޯ  ނޫނީ ސަރުކާރުން ފިނޭންސް މިނިސްޓްރީ އަށް ފޮނުއްވާފައި އަޅުގަނޑުމެން ބުނާނީތޯ މީތި ފިނޭންސް މިނިސްޓްރީ އަށް ފެންނަ ގޮތަކަށް މިކަން ތަރުތީބު ކުރުމަށްފަހުގައި އަޅުގަނޑުމެންނަށް ފޮނުވާށޭ. އޭރުން އަޅުގަނޑުމެންނަށް ފެންނަ ލަފަޔާއި މަޝްވަރާ އެއް މި ކަމުގައި ދެވިދާނެއޭ. އެއީ މުސާރާއިގެ މައްސަލައިގައި އެނގިވަޑައިގަންނަވާނެ ހަމަ ވަރަށް ހޫނުކޮށް މިކަންތައް އަދިވެސް މިހާރު ވެސް މި ކޮމިޓީންނާއި މި މަޖިލީހުން ނިންމާ ނިންމުންތަކެއް ވެސް ސަރުކާރަކުންނެއް ޤަބޫލެއް ވެސް ނުކުރެވޭ. ބަލަ އެއް ވެސް ނުގަނޭ. އެއީ އަޅުގަނޑުމެން އެބަ އޮތް 2010 ވަނަ އަހަރުގެ ބަޖެޓު ވެސް އަޅުގަނޑުމެން އެބަ އޮތް 2009 ވަނަ އަހަރު ސިވިލް ސަރވިސް މުވައްޒަފުންގެ މުސާރަ އުނިކުރުމާ ގުޅިގެން ސިވިލް ސަރވިސް އާއި ސަރުކާރާ އެއްބަސްވެވޭ ދުވަހަކުން ފެށިގެން އެ މުސާރަ އެ ކުރީގެ ހަމަ މުސާރަ ދިނުމަށްޓަކައި އަޅުގަނޑުމެން ފައިސާ އިތުރުކޮށްފައި އެބަ އޮތް. އެއާ ގުޅިގެން އެޓަރނީ ޖެނެރަލް ވިދާޅުވެފައި އެބަ އޮތް ރައްޔިތުންގެ މަޖިލީހުން ނިންމާ ނިންމުންތަކަކީ އޭގެ ރެކޮމަންޑޭޝަނަށް ތިމަންނަމެން ޢަމަލުކުރާކަށް ނުޖެހޭނޭ. މިކަހަލަ ޚުދުމުޚުތާރު ނުބައި ނުލަފާ ވާހަކަ އެބަހުރި ދައްކާފައި. އެހެންވީމާ، އަޅުގަނޑުމެންނަށް ކޮން ޙައްޤެއް ކޮން ބާރެއްތޯ ލިބިގެން މިއުޅެނީ. އެ ބާރު އޮވެގެންތޯ އަޅުގަނޑުމެން ކުރަން މި އުޅެނީ. ނޫނީ މި އުޅެނީ އެހެން ބަޔަކު ލޯ މައްޗަށް އަޅުގަނޑުމެން ނެރެ އަޅުގަނޑުމެންނާ ދިމާލަށް އިނގިލި ދިއްކުރަންތޯ މިހުރިހާ ނުބަ އެއް ހަދާ ބަޔަކީ މި ތިބީއޭ. އެހެންވީމާ، މިއީ އަޅުގަނޑުމެން ނިންމާއިރު އަޅުގަނޑުމެން ބަލަންޖެހޭ ކަމެއް މިއީ. މިކަން އަޅުގަނޑުމެން ކުރަންވީތޯ ނޫންތޯ. ދެން މުސާރައިގެ ވާހަކަ ދައްކާއިރު ހަމަ ކޮންމެ ތަނަކުން 62000 ރުފިޔާ ރައްޔިތުންގެ މަޖިލީހުގެ މެންބަރުންނަށް ލިބޭ ވާހަކަ ދައްކާއިރު މި ބަލައިލަ ބަލަ މި އޮތް އެއްޗެއް މިހާރު މުސާރަ ދޭ. ރައްޔިތުންގެ މަޖިލީހުގެ މެންބަރުންނަށްތޯ މުސާރަ ބޮޑު މުސާރަ މި ލިބެނީ ނޫން. ރައްޔިތުންގެ މަޖިލީހުގެ މެންބަރުންނަށް ވުރެ މާ ބޮޑެތި މުސާރަ އެބަ ލިބޭ. އަޅުގަނޑުމެންނަށް މި ލިބޭ މުސާރައިގެ އިތުރުން ހަމަ އެއް ކަމަކަށް އެކައްޗެއް ވެސް ނުލިބޭ. އެކަމަކު އެހެންތޯ އެހެން ތަންތާ ކަންތައްތައް ހުރީ. އެހެންވީމާ، މިއީ މުރާޖަޢާ ކުރަންޖެހޭ ކަމެއް މިއީ. އަދި ޚަރަދުކުރެވޭނެ މިންވަރު ވެސް ކަނޑައަޅަން އެބަޖެހޭ. މިސާލަކަށް ވަޒީރަކަށް ވާތީވެ އޭނައަށް އަޅުގަނޑުމެން މަޖިލީހުން ނޫން ނަމަ ދައުލަތުގެ ބަޖެޓުގެ ބޮޑު އަދަދެއް ދީފައި އޮތީތީވެ ކޮންޓްރޯލެއް ނެތި އޮޑިޓަރ ޖެނެރަލް ކަންތައް ކުރި ގޮތަށް ކިތައް ވަޒީރުންތޯ މިއަދު ކަންތައް ކުރަނީ. އެ މީހުންގެ މުސާރަ އާއި އެލަވަންސާއި، ކާރާއި އަދި އެހެން އެއްޗެހި ނެގުމަށްފަހު އެ މީހުންގެ އިތުރު ކަންތައްތަކާއި އިތުރު ދަތުރުތަކަށް ކިހާ މިންވަރެއްތޯ ޚަރަދުކުރަނީ. އެ ކަންތައްތަކަށް ޚަރަދުކުރެވޭނީ ކިހާ މިންވަރެއްތޯ މިއީ މި ހުރިހާ ދިމާލަކަށް އަޅުގަނޑުމެން އެބަޖެހޭ އަމާޒުކުރަން މިކަހަލަ ކަންތައްތަކެއް ކޮމިޓީން ނިންމާއިރުގައި. އެހެންވީމާ، އަޅުގަނޑުގެ ހުށަހެޅުމަކީ ޔާމީން އެ ވިދާޅުވިހެން ޤާނޫނުތަކުންނާއި އަދި ހެދިފައި ހުރި ގަވާއިދުތަކުންނާއި އުސޫލުތަކުންނާ މި ހުރިހާ ކަންތައްތަކެއް ބެލުމަށްފަހުގައި މިކަން ގެންދާނެ ގޮތެއް ކަނޑައެޅުމަށްޓަކައި މާލިއްޔަތު ކޮމިޓީން ކުޑަ ކޮމިޓީ އެއް ނެގުމަށްފަހުގައި މިކަން ދިރާސާކުރަން ފުރަތަމަ. ދިރާސާކުރުމަށް ފަހުގައި މާލިއްޔަތު ކޮމިޓީން މިކަން ގެނެސް އޭގެފަހުން އަޅުގަނޑުމެން މިކަމުގައި ކުރިއަށް ދާނެ ގޮތެއް ކަނޑައެޅުން. އަޅުގަނޑު މި ދެއްކި ވާހަކަތަކުގެ ތެރޭގައި ވަރަށް ގިނަ ވާހަކަ ހުރީތީވެ، ސީދާ އަޅުގަނޑުގެ ވާހަކަ އަކީ ކޮބައިކަން ސާފުނުވެދާނެ. އެހެންނަމަވެސް އަޅުގަނޑު ދަންނަވާނީ އަޅުގަނޑުގެ އެއް ވާހަކަ އަކީ ފިނޭންސް މިނިސްޓްރީ އަށް އަޅުގަނޑުމެން ލިޔަމާ ހިނގާށޭ. އެ ބޭފުޅުންނަށް ފެންނަ ގޮތަކީ ކޮބައިތޯ. ދެން ޕޭ ކޮމިޝަނެއް އޮތް ވާހަކަ. އެތައް ބޭނުންކޮށްގެން ވެސް ކަންތައްތަކެއް. ކޮށްފައި މިހާތަނަށް އެބަ ހުރި. އެހެންވީމާ، އެ މީހުންނަށް ސީދާ އަޅުގަނޑުމެން ނުލިޔުނު ކަމުގައި ވިޔަސް ފިނޭންސް އިން ސީދާ އެތަނަށް ފޮނުވާފައި އެއީ ޓެކްނިކަލް ބޭފުޅުން ތިއްބެވި ތަނަކަށް ވާތީވެ އެ ބޭފުޅުން އެކަން ބައްލަވާފާނެ. އެހެންވީމާ، ޢަބްދުﷲ ޢަބްދުއްރަޙީމަށް ފުރުޞަތު ދީފައި އޭގެފަހުން އަދި އަޅުގަނޑު މި ކަމާ ބެހޭ ގޮތުން ވާހަކަ ދައްކާނަން. ދެން މި ވަގުތަށް އަޅުގަނޑަށް އަޅުގަނޑުގެ ވިސްނުން ހުރި ގޮތް މި ދެންނެވީ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
އާދެ، ޝުކުރިއްޔާ މުޤައްރިރު. ފިނޭންސް މިނިސްޓްރީން ފޮނުއްވާފައި އޮތް އިޝޫ އަޅުގަނޑު ރިކޮގްނައިޒްޑު ކުރަން. އެއީ ހަމަ ކޮންމެވެސް ދިމާލަކުން ހައްލެއް ގެންނަންޖެހޭ ކަމެއް ކަމުގައި އަޅުގަނޑު ޤަބޫލުކުރަން. އަދި މި.ކޮމިޓީން އެކަމަށް މަސައްކަތްތަކެއް ކޮށްދެއްވުން ވެސް އެއީ ހަމަ މުހިއްމު ކަމެއް ކަމުގައި އަޅުގަނޑު ޤަބޫލުކުރަން. އާދެ، އެ ނުކުތާއަށް ދިއުމަށްފަހުގައި ދެވަނަ އަށް އަޅުގަނޑު ދަންނަވާލަން ބޭނުންވަނީ މި މާލިއްޔަތު ކޮމިޓިގައި އަޅުގަނޑުމެން ގަވާއިދުގެ 100 ވަނަ ނަންބަރުގައި ބުނެފައި އެބަ އޮވޭ އޭގެ ފަހެއްގައި. ސަރުކާރުގެ މިނިވަން އިދާރާތަކުގެ މާލީ ހިސާބުތައް ދިރާސާކުރުން. ދެން ރައްޔިތުންގެ މަޖިލީހުން ކަނޑައަޅަންޖެހޭ މުސާރަތައް ކަނޑަައެޅުން. މިގޮތުން ބަޖެޓަށް އަންނަ ބަދަލުތައް ބެލުން ވެސް އެއީ އަޅުގަނޑުމެންގެ ކުރަންޖެހޭ ކަމެއްގެ ގޮތުގައި މި އޮންނަނީ. ވީއިރު އަޅުގަނޑު ދަންނަވާލަން ބޭނުންވަނީ މިއަދު ޙަޤީޤަތަކީ ސިވިލް ސަރވިސްގައި މަސައްކަތްކުރައްވާ ބޭފުޅުންނާއި މިނިވަން މުއައްސަސާތަކުގައި މަސައްކަތްކުރައްވާ ޢާއްމު މުވަޒަފުންގެ މުސާރަތަކުގެ ވަރަށް ބޮޑެތި ތަފާތު އެބަ ހުރި. އެއީ އަޅުގަނޑުމެން ޤަބޫލުކުރަންޖެހޭނެ ޙަޤީޤަތެއް. އެހެންވީމާ، އިޖުތިމާޢީ އަދާލަތު އަޅުގަނޑުމެން ގެނައުމަށްޓަކައި މި މިސައްކަތައް އަޅުގަނޑުމެން ބާރުއަޅަން އެބަޖެހޭ. ވީއިރު، އެހެންކަމުން، އަޅުގަނޑު ދަންނަވާނީ މި ޔާމީން ދެންމެ އެ ކުރެއްވި ޤާނޫނީ ސުވާލާ ބެހޭ ގޮތުން އަޅުގަނޑުމެންނަށް ކިހާ ވަރަކަށްތޯ މިނިވަން މުއައްސަސާތަކުގެ ޤާނޫނުން ދީފައި ހުރި ބާރުތަކުގެ އަލީގައި ކިހާވަރަކަށްތޯ އަޅުގަނޑުމެންނަށް މި ކަމުގައި ކަމެއް ކުރެވޭނީ. އަޅުގަނޑު ދަންނަވާނީ މި ކޮމިޓީން އެންމެ ފުރަތަމަ ނިންމަން ވެއްޖޭ މިކަން ބަލަން. ބަލަން ނިންމުމަށްފަހުގައި ދެވަނަ ކަމަކަށް އަޅުގަނޑު ދަންނަވާނީ އަޅުގަނޑުމެންނަށް ހަމަަގައިމު ވެސް މި ހުރިހާ ފަރާތްތަކަށް ރެކޮމަންޑޭޝަން ދެވޭނޭ ކަންކަން ކޮށްދެއްވުމަށް. އަދި އެކަންކަން ކުރެއްވުމަކީ އެ ބޭފުޅުންގެ ޤާނޫނީ ބާރު ކޮމިޝަންތަކަށާއި ނުވަތަ މިނިވަން މުސްތަޤިއްލު މަޤާމުތަކުގައި ތިއްބެވި ބޭފުޅުންނަށް ޤާނޫނުން ދީފައިވާ ބާރުތަކެއް ކަމުގައި ވީނަމަވެސް އަޅުގަނޑުމެންނަށް ރެކޮމަންޑޭޝަނެއް ދެވޭނޭ އަޅުގަނޑުމެންގެ މި ދިރާސާތަކުގެ އަލީގައި މިހެން ހައްދަވައި ދެއްވުމަކީ އަޅުގަނޑުމެންނަށް ފެންނަ ކަމެއް ކަމުގައި. އެއީ އެ ބޭފުޅުންގެ ބާރުގައި އޮންނާނެ ކަމެއް އެކަން ކުރެއްވުމާ ނުކުރެއްވުން. އެހެންވީމާ، އަޅުގަނޑު ހަމަ ދަންނަވަން މުޤައްރިރު އަޅުގަނޑު ހުށަހަޅަން މި މަޢުޟޫޢުގައި މިކަން ހަމަ ބެލުމަށް. ބަލާ އަޅުގަނޑުމެން މަސައްކަތް ކުރިއަށް ގެންދިއުމަށް. ގެންގޮސް ޔާމީން އެ ވިދާޅުވި ނުކުތާގެ ދަށުން އަޅުގަނޑުމެންނަށް ބާރު ނެތް ފަރާތްތަކަށް އަޅުގަނޑުމެން ރެކޮމެންޑޭޝަނެއްގެ ގޮތުގައި އެ ކަންކަން ކުރުމަށް. އެހެންވީމާ، އަޅުގަނޑަށް ފެނޭ މި ސަރުކާރުން މުސާރަ ލިބޭ އާދައިގެ މުވައްޒަފުންގެ މެދުގައި ހަމަޖެހޭނެ ގޮތަކަށް މި ކަންތައް ހަމަޖެހިގެން ދިއުން. ދެން އަނެއް ނުކުތާ އަކީ އަޅުގަނޑު ދަންނަވާލަން ބޭނުން ވަނީ މިނިވަން މުއައްސަސާތަކުގައި، ބައެއް މުއައްސަސާތަކުން ދެއްވާ އެލަވަންސް އެއް އެހެންތަނެއްގައި މަސައްކަތްނުކުރެވޭނެ ކަމަށް ބުނެ. އެހެން އޮންނަ އެލަވަންސް އެއް އަޅުގަނޑުމެންނަށް ބޭއްވިދާނެ. އެ ބޭއްވުމުގެ ސަބަބުން އަންނަ ފަރަގެއް އައުމަކުން އެއީ މައްސަލަ އެއް ނޫން. އެހެންނަމަވެސް، މައިގަނޑު ބޭސިކް ސެލެރީ އަޅުގަނޑު ދަންނަވާނީ ހަމަ އެ މަސައްކަތަކާ ގުޅޭ ގޮތުން ހަމަ އެއްވަރުވުން އެއީ މުހިއްމު ކަމެކޭ. މަސައްކަތުގެ ކުޑަބޮޑު މިނަށް. ދެން އަޅުގަނޑުމެން ވަޒީފާ ބެހޭ ޤާނޫނުގައި މިއޮންނަ އިތުރު ގަޑީގެ މަސައްކަތްކުރަންޏާ އިތުރަށް ފައިދާ ދޭންޖެހޭ ގޮތަށް. އެހެންވީމާ، އަދިވެސް އެއްފަހަރު މުޤައްރިރު އަޅުގަނޑު ދަންނަވާނީ ހަމަ މި އިޝޫ ރެކޮގްނައިޒްޑު ކުރެއްވުމަށްފަހުގައި މި މަސައްކަތް ހަމަ މި ކޮމިޓީން ގެންދަން އަޅުގަނޑަށް ފެންނާތީ އެ ކަންތައް ކުރިއަށް ގެންދިއުމަށް އަޅުގަނޑު އެދެން. ދެން މި މަސައްކަތް ކުރަމުންދާއިރުގައި ޔާމީން އެ ވިދާޅުވި ނުކުތާ ހަމަ ކޮމިޓީން ބަލަމުން ދިއުމަކީ ހަމަ މުހިއްމު ކަމެއް ކަމަށް ދެކެން. 
ރިޔާސަތުން ވާހަކަދެއްކެވުން:

އާދެ، އެހެންވީމާ، ތި ހުރިހާ ބޭފުޅުންގެ ވާހަކަ ޚުލާސާކޮށްލާފައި އަޅުގަނޑަށް ކުރެވިދާނެ ކަމެއް މި ހުރިހާ އިންޑިވިޖުއަލް މިނިވަން މުއައްސަސާތަކުގެ ޤާނޫނުތަކުގައި ވަޒީފާ ދިނުމާއި އުޖޫރަ ކަނޑައެޅުމުގެ ބާރުވެރިކަން ހުރީ ކިހާ މިންވަރަކަށްތޯ ވަކިވަކިން ބެލުން. ބަލާފައި ދެން މިކަން ހައްލުކުރުމަށްޓަކައި ވަޒީފާ އާ ބެހޭ ޤާނޫނުގެ ދަށުން ވިޔަސް، އެހެންގޮތަކުން ވިޔަސް ހެދިދާނެ ގޮތަކީ ޤާނޫނީ ގޮތުން ކޮބައިތޯ ބަލައި އަޅުގަނޑުމެން ކޮމިޓީ އަށް އިންޓަރފިޔަރ ކުރެވޭނެ ގޮތަކީ ކޮބައިތޯ ބަލާފައި މިއަށް ލީގަލް ރިޕޯޓެއް ތައްޔާރުކޮށްދޭން އަޅުގަނޑުމެންނަށް މިތާ ލެޖިސްލޭޓިވު ޑިޕާޓްމަންޓުގައި ދަންނަވާލެވިދާނެ. އެހެންވީމާ، އޭގެ ފަހުން މި އިޝޫ ކުރިއަށް ގެންދާ ގޮތަށް އަޅުގަނޑު ކުރިއަށް ދިއުން އެންމެ ރަނގަޅުތޯ މިހާރު މީތި ދޫކޮށްލާފައި. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަޅުގަނޑަށް ފެންނަނީ އެ މަސައްކަތް ކުރިއަށް ދިޔަ ކަމުގައި ވިޔަސް މި ދިރާސާ އަޅުގަނޑުމެން ކުރަން. އެއީ އަޅުގަނޑުމެން 2011 ވަނަ އަހަރުގެ ބަޖެޓު އަންނައިރު ވެސް އަޅުގަނޑުމެންނަށް އެ ކަމަށް އަލިއަޅުވާލެވޭނީ އަޅުގަނޑުމެންގެ އެ މަޢުލޫމާތު ހުރި ނަމަ. ދެން އަޅުގަނޑު ދަންނަވާލަން ބޭނުން. ޤާނޫނީ ބާރު މި ކޮމިޓީ އަށް ދީފައި ނެތް ކަންކަމުގައި އަޅުގަނޑުމެންގެ ދިރާސާ އަށް ފަހުގައި އަޅުގަނޑުމެންނަށް ރެކޮމެންޑޭޝަނެއް ދެވޭނޭ. އެހެންނަމަވެސް، މިނިވަން މުއައްސަސާތަކާއި މުސްތަޤިއްލު މަޤާމުތަކުގައި ތިބޭ ބޭފުޅުންނޭ އާޚިރުގައި އެއަށް ބަދަލު ގެންނަން ނިންމަވާނީ. އެ ނިންމުން އެބޭފުޅުން ނުނިންމަވައިފި ނަމަ އަޅުގަނޑުމެންނަށް އަންނަ އަހަރު ބަޖެޓުގައި އެ ކަންތައްތައް ކުރެއްވޭނޭ ޤާނޫނީ ޙުދޫދުގެ ތެރޭގައި. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، މިހާރު ފިނޭންސް މިނިސްޓްރީ މިއޮތް ފޮނުއްވާފައި މިއޮތް މަޢުލޫމާތު މި ސެކްރެޓޭރިއެޓަށް ހެދިދާނެ ދެއްތޯ. މިސާލަކަށް އެސިސްޓެންޓު ޑިރެކްޓަރަކަށް ކޮންތަނެއްގައި ލިބެނީ ކޮން ވަރަކަށްކަން. އޭރުން މި ހުރި ފަރަގުތަކާއި އެއްޗިހިތައް އެނގޭ ކަހަލަ ކަމެއް ކުރެވިދާނެ ހުރިހާ މަޤާމުތަކަށް. އެ އެއް ބެލިދާނެ، އެހެންނޫންތޯ. އޭރުން މި މައްސަލަ ކްލެރިފައި ކުރެވިދާނެ. އެއީ އެއްގޮތްކުރުމަށްޓަކައި ހަދަންޖެހޭ ގޮތަކީ ކޮބައިކަން އެ ކަމެއް. އެހެންނަމަވެސް، އެއީ ވަރަށް ބޮޑު މަސައްކަތެއް. ދެން އެކަން ބެލިދާނެ. ދެން މިދެންނެވި ލީގަލް ކަންތައްތަކަށް އަޅުގަނޑު ރިކްއެސްޓްކޮށްލާނަން. އާދެ، ޙަމްޒާ އެއްޗެއް އިތުރުކޮށްލަން.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑަށް ފެންނަނީ މި އިޝޫގައި ހަމަ ކުޑަ ކޮމިޓީ އެއް ހަދާފައި މަސައްކަތް މިހާރުއްސުރެ ގެންދަން ފަށަން. އެއީ އަޅުގަނޑު ހުށަހަޅާ ހުށަހެޅުމަކީ. 

މުލަކު ދާއިރާގެ މެންބަރު ޢަބްދުﷲ ޔާމީނު ވާހަކަދެއްކެވުން:

އަޅުގަނޑު ސަޖެސްޓުކުރަނީ އަޅުގަނޑުމެންނަކީ މި ވަރުގެ ބޮޑެތި، މި ވަރުގެ މިދެންނެވީ ކަމްބަރސަމް މަސައްކަތް ކުރަންޖެހޭ ބަޔަކަށް ވާކަށް އަޅުގަނޑަކަށް ތާއީދެއް ނުކުރެވޭ. އަޅުގަނޑަށް ފެންނަނީ މި މަސައްކަތް މިނިސްޓްރީ އޮފް ފިނޭންސް އިން ކުރައްވަން. އެއީ އެ ބޭފުޅުން ކުރައްވަންޖެހޭ މަސައްކަތެއް. ދެން އެ ބޭފުޅުން އެރައިވު ކުރައްވާ ކޮންކްލޫޝަންސް އެރައިވު ކުރައްވާފައި އެއޮތީ ކީއްވެގެންތޯ ހަމަ ރިޕޯޓެއް އަޅުގަނޑުމެންނަށް ފޮނުވީމަ، ދެން އެ ހިސާބުން އެ ރިޕޯޓު ދިރާސާކުރަން އަޅުގަނޑަށް ފެންނަނީ. އެހެންނޫން ކަމަށް ވަންޏާ އަޅުގަނޑަށް ހީވަނީ އަޅުގަނޑުމެން މާލިއްޔަތު ކޮމިޓީގެ ޑިރެކްޓު އެޓެންޝަން ދޭންޖެހޭ އެހެން ހުރިހާ ކަމަކުން އަޅުގަނޑުމެން ޓައިމް ޓެކްސް ވަނީ ހެން. އެއީކީ އަޅުގަނޑުމެން ކުރަންޖެހޭ ކަމަކަށް އަޅުގަނޑެއް ނުދެކެން. އެހެންވީމާ، އަޅުގަނޑަށް ހީވަނީ މިނިސްޓްރީ އޮފް ފިނޭންސްގައި އަޅުގަނޑުމެން މި ތައްޔާރުކުރަން ދަންނަވާފައި އެބަ އޮތް އެ ބޭފުޅުންގެ ފަންނީ އެހީތެރިކަން ދެއްވާނަމޭ. ދެން އެ ބޭފުޅުންގެ އެ ތައްޔާރުކުރައްވައިގެން ގެންނެވީމަ ދެން އެ ހިސާބުން އަޅުގަނޑުގެ މައްސަލަ އެއް ނެތް ޙަމްޒާ އެ ވިދާޅުވި ގޮތަށް ކުޑަ ކޮމިޓީ އެއް ނަގައިގެން ދިރާސާކުރަން ފެއްޓެވުން. 
ރިޔާސަތުން ވާހަކަދެއްކެވުން:

އެ ސިޓީގައި އެބަ އޮތް އެ ބޭފުޅުން ފަންނީ އެހީތެރިކަން ދެއްވާނަމޭ. އެހެންވީމާ، އަޅުގަނޑުމެންނަށް އެ ގޮތަށް ރިކްއެސްޓު ކުރެވިދާނެ. އާދެ، ޙަމްޒާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑުގެ ނުކުތާ އަކީ މި ކޮމިޓީން މި މަސައްކަތް ބަލަން ފަށަންވެއްޖެއޭ. އެ ގޮތަށް ކުޑަ ކޮމިޓީ އެއް ހަދާފައި ޔާމީން އެ ވިދާޅުވި ގޮތަށް އެ ކުރަންޖެހޭ ހުރިހާ މަސައްކަތްތަކެއް ސަރުކާރުގެ އެ ކަމާ ބެހޭ ވުޒާރާތަކުން ނުވަތަ މުސްތަޤިއްލު މުއައްސަސާތަކުން އަޅުގަނޑުމެން އެދޭ ރިޕޯޓެއް ފޮނުވާނީ މި ކޮޅަށް. އަޅުގަނޑުމެން އިންސްޓްރަކްޝަން ދޭނީ މި ވެނި ރިޕޯޓެއް ބޭނުމޭ. މިވެނި ކަމެއް ކުރަން ބޭނުމޭ. އެހެންވީމާ، އަޅުގަނޑު ހުށަހަޅަމޭ އެއް ކަމަކަށް މުޤައްރިރު ނިންމަވައިދެއްވަން މިހާރު މި މައްސަލަ ބަލަން ފެށީކަމަށާއި، އެ އިޝޫގައި ކުރިއަށް ދާން ފެށީ ކަމަށާއި، އެ ކަމަށް ކުޑަ ކޮމިޓީ އެއް ހަދައި އެ ކޮމިޓީން ޔާމީން އެ ވިދާޅުވި ގޮތަށް އެ މަސައްކަތްތައް އެ ފަރާތާއި ހަވާލުކޮށްފައި އޯވަރސީ ކުރާނީ އެ ކުޑަ ކޮމިޓީން. ބަލާފައި ބޮޑު ކޮމިޓީއަށް ރިޕޯޓެއް ގެންނަން. އެ ގޮތަށް އަޅުގަނޑު ހުށަހަޅީ. 

ރިޔާސަތުން ވާހަކަދެއްކެވުން:

އާދެ، ކޮންމެ ގޮތެއް ވިޔަސް މި ކުރިއަށް ދާން ފެށީ މި އިނގޭތޯ. އަޅުގަނޑު ލީގަލް އޮޕީނިއަން ހޯދާނަން. ދެން ތި ބޭފުޅުން ނިންމަވައި ދެއްވާ ގޮތަކަށް ދެން އެހެން ބައިތައް ކުރިއަށް ގެންދާނަން. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:

އަޅުގަނޑު ދަންނަވާލަން ބޭނުންވަނީ އަޅުގަނޑުމެންގެ ޤާނޫނީ މެންޑޭޓުގައި ކިހާވަރަކަށް ހިމެނޭ ކަމެއް ކަމަށް އަޅުގަނޑުމެން އެސެޓެއިން ނުކޮށް މި މަސައްކަތް ފަށައިފި ކަމަށް ވަންޏާ މި ހުރިހާ ކަމެއް ކުރާ ބަޔަކީ މަޖިލިސް މެންބަރުން ކަމަށް، މާލިއްޔަތު ކޮމިޓީ ކަމަށް މުޅި ރަށުގައި އެ ވާހަކަދެއްކޭނެ. އެހެންވީމާ، އަޅުގަނޑުމެން އުފުލަން ނުޖެހޭ ބަދުނާމަކާއި ބުރައަކާ މި ޖެހެނީ އަޅުގަނޑުމެން ހަމަ އަނެއް ކަހަލަ ސްޓަރޑީއެއް ހެދުމުގެ މަޤުޞަދުގައި މިކަން ކުރިޔަސް މިއީ ރަސްމީ ގޮތުން މީތި އެމްބަރކު ކޮށްފި ކަމަށް ވަންޏާ، މިކަން މިހާރު ވެސް މިނިސްޓްރީ އޮފް ފިނޭންސް އަށް ކުރެއްވޭނެ. މިނިސްޓްރީ އޮފް ފިނޭންސް އިން މިކަންކުރައްވާފައި އަޅުގަނޑުމެންނަށް ފޮނުއްވާ. ފޮނުއްވީމަ އެހާތަނަށް ދާންވާއިރަށް ޤާނޫނީ މަޝްވަރާ ހޯއްދަވައިގެން އަޅުގަނޑުމެންގެ ސްކޯޕް އޮފް ވަރކުގެ ތެރޭގައި ކިހާވަރަކަށްތޯ މީތި އެންޓަރޓެއިން ކުރެވޭނީ. އަޅުގަނޑުމެންނަށް އެއްވެސް ކަހަލަ އޮތޯރިޓީ އެއް އެބައޮތްތޯ މީގެ ރެކޮމެންޑޭޝަނަށް ބަދަލުތައް ދެނެގަންނަން. އެ ހިސާބުން ކަންނޭނގެ އަސްލުގައި ކޮމިޓީގެ ރަސްމީ މަސައްކަތް ފެށޭނީ. އެހެންނޫނިއްޔާ އަޅުގަނޑުމެންނަށް ނުކުރެވޭ ކަމެއްގެ މަސައްކަތް ފެށި ވާހަކަ ދެއްކިފައި ހުރިހާ އެންމެންގެ ޝަކުވާތައް އަޅުގަނޑުމެންނަށް އަންނަ ގޮތަކަށް އައިސްފައި މިހެން ދިއުމަކީ އަޅުގަނޑަށް ހީވަނީ އެހާ ޒިންމާދާރު ކަމަކަށް ނުވާނެ ކަންނޭނގެ. އެހެންވީމާ، އަޅުގަނޑަށް ރަނގަޅު އިނގޭތޯ އަޅުގަނޑުމެން ކުރާ މަސައްކަތް ފަށާއިރު ކޮބައިތޯ އަޅުގަނޑުމެންގެ ސްކޯޕަކީ، ކިހާވަރަކަށްތޯ އަޅުގަނޑުމެންނަށް މި ކަންކަމަށް ބާރުފޯރުވޭނީ، ކޮންކަހަލަ ރެކޮމެންޑޭޝަނެއްތޯ ދެވޭނީ. މީގެ އަލީގައި ކަންނޭނގެ މިހާ ވަރު ބޮޑު މަސައްކަތެއް ކުރަންވާނީ. މި ދައްކަނީ ހަމަ ދައުލަތުގެ ހުރިހާ ދާއިރާތަކެއްގައި ތިބި މުވައްޒިފުންގެ ވާހަކަ. މި ދައްކަނީ ހަމަ މިހާރު ވެސް ބޮޑެތި މައްސަލަތަކެއް، ރައްޔިތުންގެ ތެރޭގައި ޤައުމީ މައްސަލަތަކެއް ކަމަށް ވެފައި އޮތް ކަމެއްގެ ވާހަކަ. ދެން މިހާރު އެ ހުރިހާ ކަމެއްގެ ވާހަކަ ދެއްކުމަށް މިހާރު އެކަންކަން ކުރާ ބަޔަކީ ރައްޔިތުންގެ މަޖިލީހުގެ މާލިއްޔަތު ކޮމިޓީ ގޮތަށް މުޅި މީޑިޔާގައި މިވާހަކަ ފެތުރިއްޖެ ކަމަށް ވަންޏާ އަޅުގަނޑަށް ހީވަނީ އަޅުގަނޑުމެންނަކަށް އަންނާކަށް އަޅުގަނޑަށް އެހާ ފަސޭހަ ކަމެއް ނޫން، އެ ބަދުނާމު އަޅުގަނޑުމެންނަށް އަންނާކަށް. އެހެންވީމާ، މި ކަންކަން ހަމަ ދިރާސާކޮށްލާފައި އަޅުގަނޑަށް ހީވަނީ ދާން އޮތް މަގެއް އަޅުގަނޑުމެންނަށް އެނގުނީމަ އެ މަގުން ދާއިރު ކަންނޭނގެ މި މަސައްކަތް ފައްޓަންވީ. އެހެންވީމާ، އެ ގޮތަށް އަޅުގަނޑު ހަމަ ރެކޮމެންޑުކުރަން. 

ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު ފިނޭންސް އަށް ލިޔެލާނަން. އެހެންވީމާ، ފިނޭންސް އިން އެ ބޭފުޅުން މި ސްޓަރޑީކުރައްވާފައި ގޮތެއް ޕްރޮޕޯސްކުރެއްވީމަ ދެން އަޅުގަނޑުމެން އިތުރަށް ކުރިއަށް ގެންދާނެ ގޮތެއް ނިންމާ ގޮތަށް. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އަޅުގަނޑަށް ފެންނަނީ ހަމަ އަޅުގަނޑުމެންގެ ތެރެއިން ޙަމްޒާ ވިދާޅުވި ގޮތަށް ކުޑަ ކޮމިޓީ އެއް ނަގައިގެން އަޅުގަނޑުމެން ބޭނުންވާ ރިޕޯޓުތައް ފިނޭންސް އަށް އެންގުމަށް، އެ ބޭފުޅުން ޓެކްނިކަލްސް އެސިސްޓެންސް ދެއްވާނެ ވާހަކަ އޮތީ ވިދާޅުވެފައި ވަރަށް ސާފުކޮށް. އަޅުގަނޑުމެން މިވެނި ރިޕޯޓެއް ބޭނުންވެއޭ ބުނީމަ އެ ބޭފުޅުން އެ ރިޕޯޓެއް ތައްޔާރުކޮށްފައި އަޅުގަނޑުމެންނަށް ދެއްވަންވީ. އެއީ ޤާނޫނުގައި ބުނާ ގޮތުން ވެސް ގިނަ ކޮމިޝަންސްތަކުގެ މުސާރަ، ކޮމިޝަން މެންބަރުންގެ މުސާރަ ކަނޑައަޅަން މި ޖެހެނީ ރައްޔިތުންގެ މަޖިލިސް. އެހެންވީމާ، މަޖިލީހުގެ އަދި މާލިއްޔަތު ކޮމިޓީގެ މެންޑޭޓުގެ ތެރޭގައި ވެސް މިކަންތައް އެބަ ހިމެނޭ. އެހެންވީމާ، އަޅުގަނޑަށް ހަމަ ޤަބޫލުކުރެވެނީ އަޅުގަނޑުމެން ކޮމިޓީން ކުޑަ ކޮމިޓީ އެއް ނަގައިގެން އެ ގޮތަށް ކުރިއަށް ގެންދަން. ދެން އަޅުގަނޑުމެން ކޮމިޓީގެ މަސައްކަތް ކުރާއިރު މި ޕަބްލިކުން އަޅުގަނޑުމެންނަށް ބަދުނާމެއް އެޅިދާނޭ ކިޔާފައި އަޅުގަނޑުމެން ކުރަންޖެހޭ ކަމެއް އެހެން ފަރާތަކަށް ޕާސްކޮށްލުމަކީ އެއީ އަޅުގަނޑު ދެކޭގޮތުގައި އެ އެއް ނޫން ކަންނޭނގެ އަޅުގަނޑުމެން އެކަން ކުރަންވާ ގޮތަކީ. އެހެންވީމާ، އަޅުގަނޑުމެން ހަމަ ކުރަންޖެހޭ ކަމެއް ކުރަންޖެހޭނެ ކޮންމެ ބަޔަކު ކޮންމެ ވާހަކަ އެއް ދެއްކިޔަސް. ޝުކުރިއްޔާ. 

ރިޔާސަތުން ވާހަކަދެއްކެވުން:

މިހާރު އަސްލު އިޝޫ އަކީ މި ކޮމިޝަންތަކުގެ ޤާނޫނުގައި އެ ކޮމިޝަންގެ މުވައްޒިފުން ލެއްވުމާއި އެ މީހުންގެ ޕޭ ހަމަޖެއްސުމުގެ ބާރު އޮތީ ކޮމިޝަނަށް ދީފައި އޮތީ. އެއީ މުސާރަ އުނިކުރި މައްސަލައިގައި ވެސް ޕްރޮސެކިއުޓަރ ޖެނެރަލްގެ އޮފީހަށް ވެސް ޙުކުމްތައް އައީ އެހެންވީމަ. އެ ޕޭ ދޭންޖެހޭނެ ކަމަށް. އެހެން ކުޑަ ނުކުރެވޭނެ ކަމަށް ފިނޭންސް މިނިސްޓްރީ އަށް. އެހެންވީމާ، މިއީ އަސްލު މީގެ އިޝޫއަކީ. އެއީ ދެން ލީގަލް އޮޕީނިއަނެއް އަޅުގަނޑުމެންނަށް ލިބޭނެތާ އެ ކަމާ ބެހޭ ގޮތުން. (ވަގުތުކޮޅަކަށްފަހު) އާދެ، ކުޅޭކަށް ނޫން. މީގެ ހައްލެއް ޕްރޮޕޯސްއެއް ކުރުމުގެ، މިކަމުގެ ހައްލެއް ޕްރޮޕޯސްކުރުމުގެ.... (ވަގުތުކޮޅަކަށްފަހު) އެހެންވީމާ، އަޅުގަނޑު އެ ގޮތަށް ކުރިއަށް ގެންދާނީ. ފިނޭންސް އަށް ސިޓީ އެއް ލިޔެލާނަން އިނގޭތޯ އެ ގޮތަށް މުސާރަ އާއި އުޖޫރައިގައި ހުރި އުސޫލީ ތަފާތުތައް ނައްތާލުމަށްޓަކައި އެ ބޭފުޅުންގެ ޕްރޮޕޯސަލެއް ފޮނުއްވާށޭ. އޭރަށް އެ ޕްރޮޕޯސަލާ ދޭތެރޭ ޑިސްކަސްކޮށްގެން އަޅުގަނޑުމެން ގޮތެއް ނިންމާ ގޮތަށް. އާދެ، އެހެންވީމާ، އެޖެންޑާ އައިޓަމު 2 ނިމުނީ ކަމަށް އަޅުގަނޑު މި ބަލަނީ. ބަލާފައި އަޅުގަނޑު އެޖެންޑާ ނަންބަރު 3. ސުރުޚީ މިއަދު މި އަޅާލަނީ. ތި ބޭފުޅުން ތައްޔާރުވެ ވަޑައިގެން ވަޑައިގެންދެއްވުމަށް. މިއީ ވަރަށް ފަސޭހައިން ނިންމައި ވެސް ލެވިދާނެ ތި ބޭފުޅުންގެ ޚިޔާލު ހުންނަ ގޮތަކުން. އެއީ ސިވިލް ސަރވިސްގެ މުސާރަ އާއި މުސްތަޤިއްލު މުއައްސަސާތަކުގެ މުސާރަ އެއް އުސޫލަކުން ދެވޭނެ ގޮތެއް ހަމަޖެއްސުމަށްޓަކައި ދައުލަތުގެ މުސްތަޤިއްލު މުއައްސަސާތަކާއި ދައުލަތުން މަޝްވަރާކުރާނެ އިންތިޒާމެއް ހަމަޖެއްސެވުން. އަޅުގަނޑުމެން މި ފެސިލިޓޭޓަރަކަށް ވެދޭށޭ ވިދާޅުވަނީ. އެހެންވީމާ، މި އިޝޫ އިނގޭތޯ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ހުށަހަޅަން މުޤައްރިރު ތި ހުރިހާ އެންމެންގެ މެދުގައި ނެގޯޝިއޭޓަރަކަށް ވެގެން އެ ދެބައި މީހުން ގެންނައިރު ރެފްރީއަކަށް އެތާ ވެގެން ހުންނަވައިގެން އެކަން ކުރިއަށް ގެންގޮސްދެއްވަން. އެހެންވީމާ، އެ ގޮތަށް އަޅުގަނޑު ހުށަހަޅަން. އަޅުގަނޑަށް ހީވަނީ އުޢތިރާޟު ކުރައްވާ ބޭފުޅަކު ނެތް ހެން. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

އަޅުގަނޑު ތާއީދުކުރަން.

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

ޖަލްސާ ދެން މި ހިސާބުން ނިންމާލާނަން. 

